
2025دسمبر 25ايوننگ گوجری  نيوز  بوليٹن   
*********************** 

 يوه آکاشوانی  جموں  ہے    نصرت  چودهری  تے اظہر  حسين تيں خبر  سُنو۔ 
********************* 

HEADLINES 
۔وزير  اعظم نريندر  مودی  نے  کہيو کہ  سنسد کهيل  مہوتسو ملک  بهر  مانہہ  ہزاراں    ١

 غی  تعداد مانہہ باصلاحيت کهيڈاری  تيار  کررہيو ہے۔
۔ وزير اعظم  نريندر  مودی  نے سابق  وزير  اعظم  اٹل  بہادری  واجپائی  غی  يوم پيدائش  ٢
غا  موقع  ور  لکهنو مانہہ  راشٹر پريرنا ستهل  غو  افتتاح  کيو۔    
۔ليفٹينٹ  گورنر منوج  سنہا تے  وزير  اعلی  عمر  عبدالله نے  جموں کشمير  مانہہ  کريس  ٣

مس غو  موقع ور  عوام  نانہہ  مبارک باد  پيش  کی تے  اس  موقع  ور  خصوصی  دعاواں  
 گو  اہتمام  کيو گيو۔ 

۔ريجنل  ٹرانسپورٹ افسر  جموں  نے  بيرونی  رياستاں  غی گڈياں غا  دوباره  اندراج   ۴
روزه غی مہلت  جاری  کی  ہے۔   15واسطے    

********************** 
PM  MODI  KHEL 

وزير  اعظم  نريندر  مودی  نے کہيو  کہ   سنسد کهيل  مہوتسو  ملک  نانہہ  ہزاراں  غی    
تعداد  مانہہ  با صلاحيت  کهيڈاری فراہم  کررہيو  ہے  اج  ويڈيو  کانفرنسنگ  غے  ذريعے   
سنسد  کهيل  مہوتسو  تيں  خطاب کرتا  واں وزير اعظم  نے  کہيو  کہ  اس  کهيل  ميلا  غو   

دائرو تے  اثر  کافی  بڑهو  ہے۔ انُہاں نے  کہيو  کہ،  کهيڈاں  غو  ميلو،  نوجواناں  غی  ترقی  
غے  ذريعے  قوم  غی تعمير  غو  ايک  مضبوط  ستون   بن  رہيو  ہے ۔وزير  اعظم  نے    

کہيو  کہ  جيت ،  ہار  تيں  اگے  بده  غے،  کهيڈاری  ان  کهيڈاں  غے  ذريعے  کهيڈ  گا   
،  ايمانداری تے  منصفانہ  مقابلہ  غا  جزبہ  سکهيں غا ، جہيڑو   با صلاحيت  تے  نظم  اصول 

 و ضبط  آلا  نوجواناں غی  تياری  مانہہ  مدد  گار  ثابت وے۔ 
********************** 

 
SANSAD KHEL  UDHAMPUR 

ادهمپور  مانہہ  ضلع  انتظاميہ  نے  سنسد  کهيل  سواردها  غو  مجازی  پروگرام  نانہہ  آسان 
بنان  واسطے  خصوصی  انتظامات  کيا۔ ضلع  غا  مختلف  تعليمی  اداراں  تيں کهيڈاں گا    

اساتزه تے  افسر ، مقرره  مقام ور  جمع  ہو ا،  تانجے وه  وزير  اعظم  نانہہ  طلبہ  تے   
 کهيڈارياں  غے  نال گل بات نانہہ  براه راست  ديکه  سکيں۔ اساتزه  نے  کهيڈاں  تے   

نوجواناں  غی  ترقی  ور  حکومت  غی  مسلسل  توجہ  ور  خوشی  تے  فخر  غو  اظہار   
 کيو۔اس  بارے مزيد  گل  کرتا  واں  اے۔ڈی۔سی  ادهمپور  نے اس  طرح کہيو۔ 

********************** 

 
PM  LUCKNOW 

ويں  يوم  پيدائش  غا   101سابق  وزير  اعظم  تے  بهارت  رتن  اٹل  بہاری  واجپائی  غی 
موقع  ور  وزير  اعظم  نريندر  مودی  اج  لکهنو  پُجيا،  جت انُہاں نے  راشٹر پريرنا ستهل   



غو  افتتاح  کيو  تے  ايک  عوامی  اجتماع  تيں خطاب  کيو۔  راشٹر پريرنا  استهل  سابق   
وزير  اعظم  اٹل  بہاری  واجپائی  غی زندگی، نظريات  تے  انُ غی  ديرپا  وراثت  نانہہ   

خراج  عقيدت پيش کرن  واسطے  قائم  کيو گيو ہے۔ ان غی  قيادت نے  ملک غا  جمہوری،   
 سياسی تے  ترقياتی سفر  ور  گہرو  اثر  کہليو ہے۔ 

********************** 

 
JITENDRA GOOD  GOVERNANCE 

مرکزی  وزير  مملکت  برائے  عملہ ،  عوامی  شکايات  تے  پنشن  ڈاکٹر  جتدر سنگه  نے    
کہيو  ہے  کہ  بہتر  طرز  حکمرانی  کوئی  خيال  تصور  نہيں  بلکہ   شفافيت ،  جوابدہی   

تے  عوام  دوست  خدمات  ور  مبنی روز  مره  انتظامی  ذمہ  داری  ہے  نوی  دہلی  مانہہ   
گڈ  گورننس  ڈے  گا  موقع  ور  منعقده  بہتر  طرز  حکمرانی  تيں متعلق  قومی  ورکشاپ   

تيں خطاب  کرتا  واں  وزير  نے  کہيو  کہ  مختلف  وزارتاں  تے  محکماں غے  بشکار   
باہمی  تعاون  تيں  انتظامی  کارکردگی  مضبوط  ہوئی  ہے  تے  سماجی  فلاح   و بہبود  غا   

بڑا  پہلواں غو  آغاز    5بہتری  آئی  ہے ۔اس  موقع  ور  ڈاکٹر جتندر  سنگه  نے  نتائج  مانہہ   
کيو ، جن  مانہہ  مرکزی  حکومت  مانہہ  سابق  فوجياں  واسطے   تخصاص تيں  متعلق    

رہنما  ہدايات   غا  مجموعہ،  مصنوعی  زہانت  ور  مبنی  بهرتی  قواعد  تيار  کرن  غا  ٹول،  
سميت  ديگر  اقدامات  شامل ہيں۔ انہاں نے  کہيو  کہ   2.0تے کرم  يوگی ڈيجيٹل  لرننگ  ليب 
يہ  اقدامات  حکمرای  غا  بنُيادی  نظام  نانہہ  مضبوط  بنان  واسطے  کيو  گيو  ہے۔انُہاں نے   
مزيد  کہيو  کہ  گڈ  گورنس   ڈے  اس  واسطے  وی  خاص  اہميت  رکهے  کيونجے  اس    

 دن  قوم  سابق  وزير  اعظم  اٹل  بہاری واجپائی  غی  يوم  پيدائش مناوے۔ 
********************** 

 
LG  TRIBUTES 

جموں  کشمير  غا  ليفٹينٹ گورنر  منوج سنہا  نے  اج  اتر  پرديش  غا  غازی پور مانہہ پنڈت  
مدن  موہن  مالويہ تے  سابق وزير  اعظم  اٹل  بہاری  واجپائی  غی  يوم  پيدائش  غا  موقع   
ور  انُہاں نانہہ  خراج  عقيدت  پيش  کيو۔انُہاں نے  کہيو  کہ  دوئے   رہنماواں گا  نظريات،  

ترقی  يافتہ  بهارت  غا  نظريہ  تے  سماجی  ہم آہنگی    تے  انصاف غو  پيغام، ہميشہ  عوام  
نانہہ  صيح راستو  دسے  غو تے  لوکاں  نانہہ  حوصلو  ديتو  ر ے غو۔    

********************** 

 
SHAH  DRUG 

مرکزی  وزير  داخلہ  امت  شاه  نے  کہيو  کہ  حکومت  منشيات  تے  انسانی  اسمگلنگ ،  
سائبر  جرائم  تے  منظم   جرائم  غے  خلاف  رياستاں  غے  نال  چٹان بن غے کهلی  ہے۔  
انُہاں  نے کہيو  کہ  چند  سال  پہلاں  ملک  مانہہ  امن  و قانون  غا  حوالہ  تيں ترے  بڑا   

مسلہ تها  جن  مانہہ  بائيں  بازو  غی  انتہا  پسندی،  جموں  کشمير  مانہہ  دہشت  گردی  تے  
شمالی  مشرق ما نہہ  مسلح گروه  شامل  تهو۔  پنچ کولا  ما نہہ  ايک  تقريب  تيں  خطاب    

کرتا  واں  جناب امت  شاه  نے کہيو  کہ  موجوده حکومت غا  قيام  غا  دس  سال  بعد  ان   
علاقاں مانہہ  امن  قائم  ہو  چُکو  ہے  تے  ملک  ترے محازاں  ور  محفوظ  ہے۔  ترے    

********************** 

CHRISTMAS 



ولادت  گا     اج  دنيا  بهر  مانہہ  کريس مس  منايو  جارہيو ہے    حضرت  عيسی  گا  يوم 
موقع  ور  عسائی  کريسمس  مناويں  تے اپنا  گهراں تے  گرجا  گهراں  نانہہ  کرس  ميس   

ٹری  تے  رنگ  برنگی  روشنياں  نال  سجاويں  تے  اک  دوجا  نانہہ  تحفہ  ديں۔  پوپ  ليو   
اس  سال  مئی  مانہہ  مُنتخب  ہون  غے  بعد  پہلی  بار  کريس مس غی  تقريبات  غی   

صدارت  کررہيا ہيں  اج  پوپ  کر يس  مس ڈے   ماس  مناويں  گا،تے  دوجا  سالانہ  ارُ بی  
ايٹ  اور بی يعنی  شہر  تے  دُنيا  نانہہ  پيغام  تے  دعا  ديں  گا ۔ملک  گا  دوجا  حصاں  غی  

طرح  جموں کشمير  مانہہ  کريس  مس  گو تہوار  منايو  جارہيو ہے ۔ليفٹينٹ  گورنر  منوج    
سنہا، وزير اعلی  عمر  عبدالله تے دوجا  کابينا  وزراء  نے  لوکاں  نانہہ کريس مس  گا  موقع  

ور    مبارک  باد  پيش  کی ہے۔    
********************** 

 
CHRISTMAS  POONCH 

برف  توں ڈهکيا  پہاڑاں غا  پس  منظر  مانہہ  ضلع  پونچه  مانہہ  عسائی  برادری  نے  بڑا   
جوش  و خروش  سنگ  حضرت عيسی غی  پيدائس  غی  ياد  منائی  اس دن  نانہہ    

خصوصی  دعاواں،  سريلا  کيرول  گانا،  گهراں  تے  گرجا  گهراں  نانہہ  سجان  آلی   
چمکدار  سجاوٹ  غے نال  منايو  گيو  ضلع  بهر  غا  گرجا  گهراں مانہہ  عقيدت  منداں  نے  

دعا  منگيں۔ اس  بارے  عسائی  برادری  پونچه  غا  صدر نانا گِل  نے  اس  طرح دسيو۔    
********************** 

 
CHRISTMAS UDHAMPUR 

ملک غا  ديگر  حصاں غی  طرح  کريس مس  حضرت  عيسی  غی يوم ولادت  غو  تہوار   
اج ضلع  ادهمپور  مانہہ  روايتی  جوش  وخروش  تے مزہبی  جوش  و خروش  سنگ  منايو  
گيو  سخت  سردی  غے  باوجود  وی ہزاراں  عيسائی  برادری  لوکاں  نانہہ  دعاوا ں  مانہہ   

شرکت  واسطے  شہر  غا  گرجا  گهراں مانہہ  حاضری دتی  اس  تقريب غو  اہتمام  شہر   
مانہہ  ايس  ايس  پی  دفتر  غے  باندهے  واقع  يونين  چرچ  نے  کيو  نالے  ثقافتی  پروگرام  

غو  وی  انعقاد  کيو گيو اس دوران  گرجا  گهر  غا  پادری  ڈاکٹر سنتوش  تهامس  نے   
ے روشنی  کہلی  تے اس  بارے  گل  کرتا  واں  انُہاں نے  حضرت  عيسی  غی  تعليمات  بار

اس  طرح کہيو۔    
********************** 

 
RTO REGISTRATION 

ريجنل ٹرانسپورٹ  آفيسر جموں نے  ايک  عوامی  نوٹس  جاری  کيو  ہے  جس  مانہہ  ديگر  
رياستاں  تے  مرکزی  زير انتظام  علاقاں مانہہ   اندراج  شده  موٹر  گڈياں غا  مالکاں نانہہ    

ہدايت  دتی  گئی  ہے  کہ  اگر  انُ  غی گڈی  مقرره  مدت تيں  زياده  عرصہ توڑی  جموں   
صوبہ  مانہہ  چل  رہی  ہے تاں فوری  طور  ور  دوباره  اندراج  واسطے  درخواست  ديں۔  

آکاشوانی  جموں غا  نمائنده  غے  مطابق  نوٹس  مانہہ  کہيو  گيو ہے  کہ  بغير  دوباره   
ماه  تيں زياده عرصہ  توڑی  جموں  مانہہ  رکهنو موٹر   12اندراج غے  کسی  وی  گڈی نانہہ 

غی  خلاف  ورزی ہے ۔ آر۔ٹی۔او،  نے  خبر  دار  کيو  ہے   47غی  دفعہ  1988ٹ ويکل ايک 
کہ  اس  ور  عمل  نہ  کرن تيں  موثر نگرانی،  گڈياں غی  شناخت  تے  عوامی  تحفظ نانہہ    

دناں   15خطرو  ہو  سکے۔ گڈی  مالکاں  نانہہ  نوٹس جاری  ہون   غی  تاريخ تيں  لے غے 



غو  وقت  دتو  گيو ہے۔تانجے  وی  متعلقہ  اتهارٹی  تيں نوو  اندراج نمبر  حاصل  کريں۔  
مقرره  مدت  مانہہ  عمل  نہ  کرن ور سخت  کاروائی کی  جا سکے۔ جس  مانہہ  گڈی  ضبط  

کرنو،  جرمانو  عائد  کرنو  تے  ديگر  قانونی  کاروائی  شامل  ہے۔    
********************** 

 
UFM 

  27جموں کشمير  بورڈ آف  سکول  ايجوکيشن  غی  غير  مصفانہ  طريقاں  تيں متعلق  کميٹی 
دسمبر  نانہہ  ايک  ميٹنگ  منعقد  کررئی  ہے۔اس  ميٹنگ  مانہہ  سکينڈری  سکول  کلاس  

غا  امتحانات مانہہ  بعض   2025دسوی  تے  ہائر  سکينڈری کلاس بارويں  غا  سالانہ ريگولر
امُيدواراں  غی جانب تيں کی  گئی  بے  ضابطگياں غی  نوعيت  غو  جائيزو  ليو  گيو۔ ياه   

ميٹنگ  جموں صوبہ  گا  سرمائی  زون  علاقاں  تيں متعلق  معاملہ  نانہہ نپٹان واسطے وے   
دسمبر  نانہہ    27غی۔ ميٹنگ  غی  صدارت  جوائنٹ  سيکرٹری   سيکريسی  کريں غا۔ کميٹی 

ٹ  ور  جموں  مانہہ  ريہاڑی  کالونی مانہہ  واقع  جموں کشمير   من 30بج غے  10سويرے 
بورڈ  آف  سکول ايجوکيشن غا  دفتر  مانہہ  کلاس دسويں تے  بارويں غا  يو۔ايف۔ايم  معاملہ   

  غی  سماعت  کرے غی۔ متعلقہ امُيدواراں
نانہہ  ہدايت دتی  گئی  ہے  کہ  وه  کاروائی  مانہہ  شرکت  کريں تے ثبوتوں غے  نال کميٹی  

غے  سامنے  اپنا  موقف  پيش  کريں۔ امتحانی رول  نمبر رکهن  آلا  امُيدواراں غی  تفصيلات   
بورڈ  غی  سرکاری  ويب  سائنٹ   www.jkbose.nic.in  ور ديکهی جاسکے۔ 

********************** 

 
INDIA US TRADE 

بهارت  تے  امريکہ  غے  بشکار  باہمی   فائده تے  توازن  ور  مبنی  تجارتی  معاہده  نانہہ    
جلد  از  جلد  حتمی  شکل  دين  واسطے  بهارت  مسلسل  امريکہ  غے  نال  رابطہ  مانہہ   

ہے۔ امريکہ  مانہہ  بهارت  غا  سفير  ونے  موہن کواترا  نے  کہيو  کہ  تجارت  تے  ٹريف  
غا  معاملہ  ور  بهارت، امريکہ  غا  تجارتی  نمائنده  غے نال  مسلسل  گل  بات  جاری  ہے   

تانجے  دوئے  ممالک  واسطے  فائده  مند  تے  متوازن  تجارتی  معاہده  جلد  ممکن  ہوسکيں۔  
ير   انُہاں نے  کہيو  کہ  اس  تعلقات  غی  بنياد اس  سال  فروری  غا   ابتدائی  وقت مانہہ  وز

اعظم  غا  امريکہ  دوره  غے  دوران امريکہ غا  صدر ڈونلڈ  ٹرمپ غے  نال  دو  طرفہ   
ملاقات مانہہ  رکهی  گئی۔بهارت  نے  کئی  شعباں مانہہ  ايک  اہم  تے  جامع  نتيجہ  خيز  

 دستاويز  ور  اتفاق کيا، جن  مانہہ  خلائی  شعبہ وی  شامل  تها۔ 
********************** 


